
 

 
 

Sizin Azərbaycan Respublikası Dövlət Gömrük Komitəsinə ünvanladığınız elektron 
müraciətinizə aidiyyəti üzrə baxılmışdır. 

Bununla əlaqədar olaraq bildiririk ki, Azərbaycan Respublikası Nazirlər Kabinetinin          
14 oktyabr 2013-cü il tarixli 305 nömrəli qərarı ilə təsdiq edilmiş “Fiziki şəxslər tərəfindən 
istehsal, yaxud kommersiya məqsədləri üçün nəzərdə tutulmayan malların gömrük 
sərhədindən keçirilməsinin güzəştli və sadələşdirilmiş Qaydaları”nın 2.1-ci bəndinə əsasən 
fiziki şəxslər tərəfindən təyinatı istehsal, yaxud kommersiya məqsədləri üçün nəzərdə 
tutulmayan hesab edilmiş Azərbaycan Respublikasının gömrük ərazisinə hər təqvim ayı 
ərzində bir dəfə gətirilən, ümumi gömrük dəyəri 800 ABŞ dolları ekvivalenti məbləğindən və 
beynəlxalq poçt göndərişləri və ya daşıyıcı şirkət vasitəsilə eyni fiziki şəxsin adına hər təqvim 
ayı ərzində gömrük ərazisinə bir dəfə gətirilən, ümumi gömrük dəyəri 300 ABŞ dollarının 
ekvivalenti məbləğindən artıq olmayan mallar güzəştli qaydada (gömrük ödənişlərini 
ödəmədən) gömrük sərhədindən keçirilə bilər. 

Eyni zamanda qeyd edirik ki, bu Qaydaların 1.5-ci bəndinə əsasən fiziki şəxslər 
tərəfindən gömrük sərhədindən keçirilən malların təyinatı fiziki şəxsin səfərinin bütün halları 
nəzərə alınmaqla, malların gömrük sərhədindən fiziki şəxsin və onun ailə üzvlərinin şəxsi 
istifadəsi və istehlakı məqsədləri üçün keçirildiyi yəqinləşdirilməklə, onların xassələri, miqdarı, 
habelə sərhəddən keçirilməsinin mütəmadiliyi əsasında gömrük orqanları tərəfindən müəyyən 
edilir. Fiziki şəxs özünün və ailə üzvlərinin şəxsi istifadəsi və istehlakı məqsədləri üçün 2 (iki) 
ədəd eyni və (və ya) eynicinsli malı bu Qaydalarla müəyyən edilmiş hədlər çərçivəsində 
güzəştli qaydada (gömrük ödənişləri ödəmədən) gömrük sərhədindən keçirmək hüququna 
malikdir. Fiziki şəxs tərəfindən gömrük sərhədindən keçirilən eyni və (və ya) eynicinsli malların 
miqdarı 2-dən çox olduqda, güzəştli qaydada (gömrük ödənişləri ödəmədən) gömrük 
sərhədindən keçiriləcək malların 2-dən çox olan miqdarı 1.5-ci bənddə göstərilən xüsusiyyətlər 
əsasında gömrük orqanları tərəfindən müəyyən edilir və müəyyən edilmiş miqdardan artıq 
keçirilən eyni və (və ya) eynicinsli mallara görə bu Qaydaların 2.1.2-ci və 2.1.4-cü 
yarımbəndlərində nəzərdə tutulmuş hədlər nəzərə alınmadan gömrük ödənişləri ödənilir. 

Əlavə olaraq bildiririk ki, Azərbaycan Respublikası Nazirlər Kabinetinin 14 oktyabr 
2013-cü il tarixli 305 nömrəli qərarı ilə təsdiq edilmiş “Fiziki şəxslər tərəfindən istehsal, yaxud 
kommersiya məqsədləri üçün nəzərdə tutulmayan malların gömrük sərhədindən keçirilməsinin 
güzəştli və sadələşdirilmiş Qaydaları”nın 1 nömrəli əlavəsinə uyğun olaraq səfər zamanı fiziki 
şəxslər tərəfindən, həmçinin poçt göndərişləri ilə ölkə ərazisinə gətirilən mobil telefon və digər 
simsiz rabitə avadanlıqları gömrük sərhədindən keçirilərkən yazılı formada bəyan edilməlidir. 
Bəyannamə yazılı, yaxud elektron qaydada köşklər vasitəsilə, e.customs.gov.az portalı 
üzərindən və ya  “Smart Customs” mobil tətbiqindən istifadə etməklə təqdim edilə bilər. 

Azərbaycan Respublikası İnzibati Xətalar Məcəlləsinin 482.1-ci maddəsinə əsasən 
Azərbaycan Respublikasının gömrük sərhədindən keçirilən malların bəyan edilməməsinə görə, 
bu az miqdarda olduqda (əlli min manatadək) inzibati xətanın bilavasitə obyekti olan mallar 
müsadirə edilir, yaxud həmin malların və nəqliyyat vasitələrinin dəyərinin qırx faizindən altmış 
faizinədək məbləğdə cərimə edilir.  

Həmçinin qeyd etmək istərdik ki, cari ilin fevral ayının 15-dən etibarən mobil cihazların 
Rəqəmsal İnkişaf və Nəqliyyat Nazirliyinin vahid elektron xidmətlər portalında qeydiyyata 
alınmasının onların gömrük orqanlarının elektron bazasında mövcudluğu əsasında həyata 
keçirildiyini nəzərə alaraq vətəndaşlar ərazi üzrə gömrük idarələrinə yaxınlaşmaqla onlara 
məxsus mobil cihazların bəyan edilməsini və müvafiq gömrük rəsmiləşdirilməsini həyata keçirə 
bilərlər. 
 
 
 

Gömrük Sərhəd Buraxılış Məntəqələrinin 
​ ​ İşinin Təşkili Baş İdarəsi rəisinin birinci müavini 

